
Izjava: Visoki predstavnik i
premijer  BiH  danas  u
Bruxellesu
Visoki  predstavnik  danas  boravi  u  Bruxelessu  gdje  će  se
večeras  sastati  s  visokim  predstavnikom  Europske  unije,
Javierom Solanom, i povjerenikom za proširenje, Olli Rehnom.
Visoki predstavnik će prisustvovati ovim sastancima zajedno s
premijerom BiH Adnanom Terzićem.

Na sastancima će biti razgovarano o trenutnoj situaciji u BiH
nakon  glasanja  NSRS  o  restrukturiranju  policije,  koje  je
zaustavilo dalje pregovore s EU o Sporazumu o stabilizaciji i
pridruživanju. Ministri vanjskih poslova EU, koji su se jučer
ponovo sastali u Luxemburgu naglasili su potrebu postizanja
sporazuma  o  reformi  policije  da  bi  se  moglo  razmatrati
otvaranje  pregovora  o  Sporazumu  o  stabilizaciji  i
pridruživanju.

Na današnjem sastanku će se preispitati posljedice odluke NSRS
i  buduće  implikacije  koje  će  uzrokovati  izolacija  BiH  u
regiji. Oni će naglasiti da trenutna pozicija koju je zauzela
Vlada RS nije bez rizika, i da će imati posljedice glede
politike EU i njenih planova za ekonomsku pomoć BiH, a posebno
Republici Srpskoj.

Debata  će  se  također  usredotočiti  i  na  buduću  politiku  u
slučaju  da  Vlada  RS  odluči  nastaviti  razgovore  o
restrukturiranju policije u skladu s tri načela EU – koje
pretpostavlja  da  policijska  područja  prelaze  međuentitetsku
crtu razgraničenja da bi bili ispunjeni kriteriji.

Visoki predstavnik će podvući da se raspoloženje građanstva
nije  promijenilo,  uprkos  događajima  iz  prethodnih  nekoliko
tjedana.  On  će  konstatirati  da  ispitivanja  javnog  mijenja
stalno pokazuju da ogromna većina stanovnika želi da se zemlja

snažnije angažira na europskom putu. U slučaju da Vlada RS
odluči  krenuti  naprijed  s  restrukturiranjem  policije,  na
današnjem  sastanku  će  biti  razmotreni  načini  deblokiranja
trenutnog stanja.


